
Saya rasa amat bangga kerana diberi peluang 
untuk mencoret sepatah-dua kata dalam buku 
cenderamata yang dikeluarkan khas bagi majlis 
“ Malaysian Indian Olympian Star Night” ini.

Majlis ini merupakan satu acara yang sangat 
bermakna kepada olimpian keturunan India 
khususnya, dan kepada seluruh rakyat ke-
turunan India umumnya, kerana jasa, pengorbanan 
serta sumbangan masyarakat keturunan India 
dapat dikenang kembali serta dihargai oleh 
semua rakyat Malaysia.

Terutamanya kepada ahli sukan dan atlet-atlet 
muda yang tidak tahu-menahu tentang semangat 
dan kesungguhan bekas atlet-atlet kebangsaan 
yang telah membawa banyak kejayaan kepada 
Negara kita dari zaman 50an kepada 80an.  Pada 
masa itulah mutu sukan kita mencapai tahap 
yang tinggi di peringkat antarabangsa.  Selepas 
tiga dekad barulah pada tahun 2012 kita mencapai 
kejayaan cemerlang dalam Sukan Olimpik!

Pada zaman 50an hingga 80an, penyerta-
an para olimpian keturunan India mewakili 
Negara kita adalah sangat membanggakan 
kerana peratus penyertaan mereka dalam Su-
kan Olimpik adalah tinggi berbanding dengan 
atlet-atlet berbangsa lain.

Kesungguhan mereka ini adalah atas initiatif 
sendiri dan dengan dorongan daripada kerajaan 
kita.  Mereka telah berlatih dengan bersungguh-
sungguh walaupun tidak ada kemudahan yang 
canggih seperti zaman ini, dan telah membukti-
kan kehandalan mereka dalam arena sukan di 
peringkat antarabangsa.

Mereka ini memenangi banyak pingat dalam Sukan 
Asia, Sukan Komanwel, Piala Dunia, Sukan SEAP/
SEA dan telah berjaya memartabatkan nama 
Negara di arena dunia.  Segala pengorbanan 

mereka haruslah dikenang dan diberi penghargaan.

Jadi tibalah masa untuk kita bersama-sama meraikan 
mereka yang telah membawa kebanggaan kepada 
masyarakat keturunan India.  Pencapaian dan kehe-
batan mereka mestilah disebarkan kepada atlet-atlet 
muda sebagai satu motivasi.

Saya mengucapkan tahniah kepada semua 
penerima-penerima anugerah ini.  Saya juga 
berharap mereka akan terus memberi inspirasi 
serta sokongan kepada atlet-atlet muda untuk 
menjadi ahli sukan yang disegani di masa hadapan

Saya juga mengucapkan syabas dan tahniah 
kepada Jawatankuasa Penganjur majlis ini kerana 
mengambill usaha yang murni ini yang merupakan 
kali pertama majlis sebegini dianjurkan – saya 
pasti usaha ini akan membawa semangat patriotisme 
dan kesukanan dalam kalangan masyarakat India.

Majulah Sukan Untuk Negara.

Sekian. Terima kasih.

DATUK SERI G. PALANIVEL

Terlebih dahulu saya ingin mengucapkan terima kasih 
kerana diberi peluang untuk memberi sepatah, dua kata 
dalam buku cenderamata khas bagi meraikan para bekas 
atlet sukan berketurunan India yang telah mewakili Negara 
dalam sukan Olimpik.

Adalah menjadi impian bagi setiap atlet untuk menyertai 
kejohanan yang berprestij terutamanya sukan Olimpik. Ini 
membuktikan bahawa atlet tersebut adalah yang terbaik 
dalam sesebuah Negara dan juga di peringkat dunia.
Saya difahamkan, atlet berketurunan India telah mula 
mewakili Negara dalam Sukan Olimpik sejak dari tahun 
1956 sehingga tahun 2000 terutama dalam sukan Olahraga, 
Hoki, Bola Sepak dan lain-lain sukan.

Oleh demikian, saya bagi pihak Kementerian Belia dan 
Sukan Malaysia ingin mengambil kesempatan ini untuk 
mengucapkan tahniah dan terima kasih kepada semua 
bekas atlet Olimpik berketurunan India yang telah banyak 
berjasa kepada Negara.

Akhir kata, saya mengucapkan setinggi-tinggi penghargaan 
dan terima kasih kepada pihak penganjur yang mengambil 
inisiatif seperti ini. Diharap penghargaan dan penghormatan 
yang diberikan, akan menjadi inspirasi dan semangat ke-
pada atlet-atlet muda untuk terus maju agar dapat bersaing 
di peringkat antarabangsa.

Sekian.

KHAIRY JAMALUDDIN

Terlebih dahulu, saya mengucapkan terima ka-
sih kepada pihak penganjur majlis “Malaysian 
Indian Olympian Star Night’  kerana memberi 
peluang kepada saya untuk menyampaikan 
sepatah dua kata dalam buku cenderamata 
yang dikeluarkan khas bagi majlis ini.  Pen-
ganjuran majlis ini merupakan satu acara yang 
bersejarah dan bermakna kepada masyarakat 
India di Negara ini kerana, ia akan membuk-
tikan kepada seluruh rakyat Malaysia tentang 
jasa dan pengorbanan atlet-atlet keturunan In-
dia untuk Negara yang dicintai.

Sesungguhnya, penganjuran majlis ini akan 
memberi kesedaran kepada masyarakat India 
tentang keupayaan dan keistimewaan yang 
terdapat dalam kalangan kita,  memandangkan 
masa kini belia keturunan India sering dikaitkan 
dengan gansterism.  Acara sebegini pasti dapat 
memberi motivasi dan inspirasi terutamanya 
kepada ahli sukan dan atlet-atlet muda yang 
tidak tahu-menahu tentang semangat dan ke-
sungguhan bekas atlet-atlet kebangsaan yang 
telah  membawa banyak kejayaan kepada Neg-
ara kita sepanjang zaman 50an – 80an, zaman 
di mana mutu sukan Negara berada pada tahap 
yang gemilang!

Kita seharusnya berasa bangga dengan bekas 
atlet-atlet keturunan India yang telah banyak 
berkorban demi meningkat martabat sukan 
Negara.  Mereka beraksi dengan cemerlang se-
mata-mata untuk meningkatkan nama Negara 
di pesada dunia.

Penyertaan atlet-atlet keturunan India yang me-
wakili Negara buat kali pertama dalam Sukan 

Olimpik di Melbourne 
merupakan pencapaian 
yang amat membang-
gakan bagi kita yang 
berbangsa India.  Ini 
merupakan satu pen-
capaian yang sangat cemerlang daripada atlet-atlet ketu-
runan India di Malaysia. Selain daripada itu, mereka juga 
telah memenangi banyak pingat dalam Sukan Asia, Su-
kan Komanwel, Piala-Piala Dunia dan Sukan SEAP/SEA.  
Semua kejayaan ini patut dijadikan contoh oleh atlet-atlet 
muda kita pada masa kini.

Dengan itu, saya mengambil kesempatan ini untuk mengu-
capkan setinggi-tinggi tahniah dan penghargaan kepada 
semua olimpian yang berketurunan India di atas semangat 
kesukanan dan semangat patriotisme mereka.  Saya juga 
berharap agar mereka akan terus menjadi sumber inspi-
rasi kepada atlet-atlet muda pada masa ini bagi melahirkan 
generasi ahli sukan yang disegani di masa hadapan.

Akhir kata, suka saya nyatakan di sini bahawa  semoga 
penganjuran majlis ini akan berjaya melahirkan semangat 
patriotisme dan semangat kesukanan dalam kalangan ma-
syarakat India di Negara yang kita cintai ini.

K
EJIRANAN TERAS KESEJAHTERAA

N

V



5

Kata Alu-aluan
naib PreSiden MiC, Merangkap
tiMbaLan Menteri beLia dan Sukan MaLaYSia

YB DAtuk M.SArAVANAN

Saya selaku Timbalan Menteri Belia dan Sukan mengucapkan sya-
bas dan tahniah kepada  pengerusi pengelola serta barisan ahli 
jawatankuasa atas penganjuran “Malaysian Indian Olympian Star Night”, 
bagi mengenang jasa serta memberi penghargaan dan pengiktirafan 
kepada pengorbanan para atlet berketurunan India di pesada sukan 
antarabangsa.

Saya juga mengambil kesempatan ini untuk mengucapkan tahniah dan 
terima kasih kepada kesemua Olimpian keturunan India yang telah banyak 
berjasa kepada Negara terutamanya yang telah mewakili Negara dalam 
tahun 50an, 60an, dalam zaman serba kekurangan, semata-mata untuk 
meraih kejayaan untuk bumi tercinta.

Saya amat menyanjungi semangat patriotisme dan kesukanan yang di-
tunjukkan oleh anda. Sukan menjadi agenda penting dalam arus pem-
bangunan Negara.  Bidang sukan telah membawa pengertian men-
dalam di kalangan rakyat Malaysia.

Negara kita pertama kalinya menyertai Sukan Olimpik pada tahun 1956 
di Melbourne, Australia.  Bekas atlet berketurunan India turut mewakili 
Negara dalam pelbagai acara di Sukan Olimpik sehingga tahun 2000, 
termasuk olahraga, hoki, bola sepak dan banyak lagi.

Mereka juga telah banyak berkorban masa dan tenaga untuk memar-
tabatkan nama Malaysia di pesada dunia.  Pengorbanan mereka patut 
diberi pujian dan penghargaan yang sewajarnya.

Akhir kata, saya mengucapkan jutaan terima kasih kepada semua yang 
terlibat menjayakan program ini.  Saya berharap majlis ini menjadi in-
spirasi kepada atlet-atlet muda untuk menjadi ahli sukan yang cemer-
lang di masa hadapan.

K
EJIRANAN TERAS KESEJAHTERAA

N

V



6

Kata Alu-aluan
PreSiden MOM

YAM tuNku tAN Sri iMrAN  

Terlebih dahulu ingin saya bagi pihak Majlis Olimpik Malaysia 
mengucapkan syabas dan tahniah kepada pihak penganjur ‘Malaysian 
Indian Olympian Star Night’  di atas inisiatif mereka untuk mengusahakan 
majlis ini demi memberi penghargaan kepada para Olimpian keturunan 
India di Negara kita,

Bagi pihak Majlis Olimpik Malaysia, saya ingin mengambil kesempatan 
ini untuk merakamkan setinggi penghargaan kepada kesemua 319 
orang Olimpian dalam19 sukan / disiplin (272 lelaki dan 47 wanita) yang 
telah mewakili Negara dalam mencapai kejayaan masing-masing dalam 
Temasya Sukan Olimpik sejak 1956 hingga 2012. Sesungguhnya 
pencapaian dan kejayaan para Olimpian merupakan suatu kebanggaan 
Negara dan harus dijadikan sumber inspirasi kepada semua lapisan 
masyarakat.

Tambahan itu, saya juga  ingin mengiktiraf sebilangan besar Olimpian 
yang turut menyumbang ke arah usaha  pembangunan sukan 
Negara dalam pelbagai kapasiti masing-masing selepas bersara 
daripada pertandingan antarabangsa. Para Olimpian berketurunan 
India seperti Y.Bhg. Tan Sri Dato’ Dr. M. Jegathesan (Olahraga), 
Y.Bhg. Dato’ M. Rajamani (Olahraga), Y.Bhg Dato’ Nashatar Singh 
(Olahraga), Y.Bhg. Dato’ M. Chandran (Bolasepak), Y.Bhg Dato’ Sri 
Shanmuganathan (Hoki), Y.Bhg. Dato’ R.Yogeswaran (Hoki), M. 
Kumaresan (Berbasikal) dan ramai lagi telah menunjukkan teladan 
yang baik dan patut diberi pengiktirafan dan penghargaan yang 
tertinggi.

Akhir sekali saya ingin mengucapkan selamat maju jaya kepada 
pihak penganjur ‘Malaysian Indian Olympian Star Night’ dan semoga 
majlis ini akan dapat dikelolakan dengan sempurna 

Yang benar,

YAM TUNKU TAN SRI IMRAN IBNI ALMARHUM TUANKU JA’AFAR
Presiden


